Риат ШОНИ
Марапатқа ие болды
М.Қозыбаев атындағы СҚМУ-де Туңғыш Президент күніне арналған конференция өтті. Аталмыш шараға оқытушылар қауымы мен студенттер қатысты.
Шара барысында бейбітшілік пен ұлтаралық достықтың маңызын, елдегі тұрақтылықты сақтауға Елбасының сарабдал саясатының арқасында қол жеткізіп отырғанымызды оқу ордасының ректоры Оңдасын Әшімов тілге тиек етті.
Одан кейін сөз алған Ғ. Мүсірепов атындағы №43 орта мектебінің директоры Роза Сәркен бүгінде Президенттің бастамасымен елімізде білім беру саласы жақсы қарқынмен дамып жатқанын айтып, бұл бағыттағы игі істерге тоқталды. Ол елімізде білім беруде жаңа әдістер қолданылып, кадрлардың біліктілігін арттыру мен материалдық базаны жаңғырту керектігін баса айгты.
- Бүгінгі күні біздің мектепте материалдық-техникалық база жаңартылған. Интерактивті білім беру формасы меңгеріліп, ғаламтормен де жұмыс жүргізіледі. Сонымен қатар, мектепке дейінгі білім беру сапасы артып, 12 жылдық- білім беруге кешуге дайындық жүруде, - деді Роза Сәркен.
Бул жиында Президент жөнінде өз ойларымен бөліскен студент Мадина Жандосова "Елін сүйген Елбасы" атты баяндамасында ¥лт көшбасшысының көреген саясаткерлігіне тоқталды.
Сонымен қатар, жиын барысында Елбасы шәкіртақыларының 14 иегері арнайы сертифи-каттармен марапатталса, университет ректорының және М.Жұмабаев атындағы гранттардың иегерлері де анықталды.
Сондай-ақ, Тұңғыш Президент күні мен Қазақстан халқы Ассамблеясының 20 жылдығына байланысты ұйымдастырылған байқаудың жүлдегерлері де ықыласқа бөленді. Бұл сында музыкалық-сазды педагогикалық факультетінің екінші курс студенті Дарья Калякина үздік атанды. Жалпы байқауға қатысқан алты студент дипломға ие болса, төртеуі Алғыс хаттармен марапатталды.

